
Este vai ser o ano da recuperación 
de moitas das actividades da nosa 
biblioteca que se viron alteradas 
por mor da pandemia.
Xa volvemos facer a lectura 
silenciosa, como podedes ver nesta 
foto que tirou a profe María no 
primeiro día que se fixo na súa 
clase. 
E agora andamos organizando os 
clubs de lectura, os 
apadriñamentos lectores, as 
lecturas dos venres, os martes 
conto, os vaille co conto ao 
Mestre...

Así que non o pensedes máis, 
anotádevos para participar destas 
actividades que o que pretenden é  
abrirnos as portas dun mundo 
marabilloso como é o da lectura.
Neste ano os clubs de lectura por 
fin volverán a se desenvolver sen 
máis limitacións que os nosos 
gustos e preferencias lectoras. 
Imos poder elixir entre clubs de 
lectura en cómics, en lectura fácil, 
en inglés, en formato dixital...
Vamos, que o que non lea non vai 
ser por falla de oportunidades 
variadas e atractivas!

Volven os clubs de lectura



Ferramentas e materiais
● Motor pequeno, 6-12 volts 
● LED de cor vermello
● 4 paus de manualidades
● Cunca pequena de papel para as aspas do muíño
● Cunca mediana de papel para a base do muíño
● Cola normal e cola quente 
● Tesoiras
● Ventilador por se non fai vento

Montaxe
1) Corta os lados da cunca pequena en catro partes iguais. Retira a base para crear catro 

pezas curvas que serán as aspas do xerador eólico.
2) Usa cola quente para unir dous paus de manualidades xuntos no centro para que fagan un 

signo máis.
3) Unha vez que a cola estea seca, fai un pequeno buraco do tamaño do eixe do motor no 

centro das varas de manualidades. Isto servirá de marco para as súas láminas (ver a 
continuación).

4) Pega unha lámina a cada un dos extremos do pau de manualidades, como se mostra (fai 
clic para ampliar a imaxe). O deseño das palas ten o maior impacto na eficiencia do 
xerador eólico;

5) No motor do hobby (nas dúas pequenas puntas que sobresaen na parte traseira que serven 
de terminais) conecta un LED á parte traseira do motor. A orientación correcta do LED 
dependerá de se as láminas xiran no sentido das agullas do reloxo ou no sentido contrario 
ás agullas do reloxo, polo que saberás se necesitas cambialo unha vez que probes o 
muíño de vento. Desliza o marco da lámina sobre o eixe do motor (consulte a 
continuación).

6) Pega un extremo de cada un dos outros dous paus de manualidades a cada lado da cunca 
máis grande para facer un soporte que suxeite o motor por riba da cunca como palillos. 
Pega os outros extremos das varas de artesanía directamente aos lados opostos do motor 
para mantelo no seu lugar. Asegúrese de que o motor estea colocado de forma que o 
soporte non obstaculice a capacidade das láminas para xirar libremente.

O reto fuchiqueiro
Como saberedes, este ano imos traballar sobre a ENERXÍA, e por iso o reto 
fuchiqueiro que nos propón don DinoSabio para este número do Barquiño é a 
realización dun muíño eléctrico. Se non consegues o motor e a lámpada led, podes 
facer o mesmo muíño pero sen xerar luz eléctrica.
Na Biblio imos colocar unha caixiña con materiais e coas instrucións de montaxe, 
por se che apetece facelo alí cos amig@s.
A idea deste reto tomámola da web: https://www.exploratorium.edu

mailto:amig@s


O reto de DINOBOT
O noso Dinobot, volve cun reto eléctrico. Seremos quen de montar un circuíto 
eléctrico que acenda unha bombilla cando pasemos o rato por riba do interruptor e 
ambos os dous estean ben conectados no circuíto?
Na páxina da biblioteca no apartado de Escornabots, tedes os materiais para 
fabricar en Scratch este circuíto.
É complicado, non vaiades a crer: Hai que crear variables e usar condicionais para 
que todo funcione.
Primeiro temos que cargar as imaxes e o fondo, e facer que o interruptor aberto e a 
bombilla acesa sexan o seguinte disfrace do interruptor apagado e máis da 
bombilla sen luz.
Irémolo facendo nas clases, pero sería moi interesante que fósedes dándolle unhas 
voltiñas na casa, a ver se dades atopado a solución para programar este reto.
Por se vos vale de algo, deixámovos unhas capturas de pantalla da programación 
do interruptor e máis da bombilla.
A traballar!!!!



Investigamos?
A todo isto, como diciamos 
antes, imos adicar unha boa 
parte deste curso a investigar 
sobre a enerxía: como se 
produce? Como se 
almacena? Cal é a máis 
ecolóxica? ...
Pero... que é iso da enerxía?
O primeiro que temos que 
facer sempre que imos 
traballar sobre algo, é 
informarnos de que se trata, 
porque unha vez que 
sabemos de que falamos, 
podemos ver o problema con 
outras perspectivas.
Así que vos invitamos a que 
nos mandedes as vosas 
respostas a unha pregunta 
ben simple: QUE É ISO DA 
ENERXÍA?
Para axudarnos nesta procura 
podemos consultar estes 
libros da nosa biblioteca, que 
seguro que nos van aclarar un 
pouco as nosas ideas. 

A enerxía de Adela Leiro 
editado por A nosa Terra é todo 
un clásico, pero tamén o libro 
da colección experimentos 
científicos titulado Calor y 
energía de editorial Everest, 
ou da colección Simplemente 
Ciencia, tamén de Everest, o 
libro titulado Energía.
Por último, aínda que temos 
bastantes máis que atinxen ao 
tema da enerxía, temos La 
energía solar, da colección 
Ciencia Recreativa da editorial 
Planeta Agostini.
Investigade, e mandádenos as 
vosas respostas, co voso 
nome, ao Buzón da Biblioteca. 

